Тема: Сүзләр дөньясына сәяхәт.

Максат: 1. Синонимнар һәм антонимнар турында белем -      

                         нәрне ныгыту;

                        2. Каллиграфик дөрес язу күнекмәләрен камил- 

                        ләштерү;

                        3. начар һәм яхшыны аера белергә өйрәтү; чиста- 

                         лык-пөхтәлек тәрбияләү;

                         4. тел дәресләренә карата кызыксынучанлык  

                         тәрбияләү

Җиһазлау: өйләр, ачкыч, карточкалар, Ябалак ана өе, “ЛО-

                                  ТО” уены өчен плакатлар,  сүзле карточкалар, мәкальләр  язылган карточкалар, сигнал карточкалары.

Материал: “Кызыклы грамма-ика”, “Халык авыз иҗаты”, “Балалар фольклоры”.

                        Дәрес барышы.
I. Оештыру өлеше.

- Исәнмесез, балалар! Хәерле көннәр сезгә!

                            Зиһен һәм тел ачкычлары

                            Телимен һәммәгезгә!

- Рәхмәт! Хәерле булсын безнең дәресебез!

             Хәерле булсын безнең һәр эшебез!

1) – Исәнмесез, укучылар! Татар теле дәресен башлыйбыз.

  -- Без алдагы дәресләрдә “Сүзләр” авылында бер һәм күп мәгънәле сүзләр, капма-каршы мәгънәле сүзләр, охшаш мәгъ-нәле сүзләр, әйтелешләре һәм язылышлары ягыннан бер бул-ган сүзләр турында өйрәндек.

  — Ә бүген без “Синонимнар” һәм “Антонимнар” өйләренә кунакка барырбыз. Анда төрле-төрле уеннар уйнарбыз, күнегүләр эшләрбез.Уйный-уйный белемнәребезне тикше-рербез.

  “Сүзләр” авылы янындагы имән агачында ябалак апаебыз яши. Бу авылның ачкычы анда. Ул ачкычны Ябалак апаебыз иң дөрес, иң чиста язучыга тапшырам, ди.

2) – Шуңа күрә, әйдәгез, матур язу күнегүе эшләп үтик.  (26 нчы үрнәк) 

-- Барыбыз да җайлап, дөрес итеп утырдык. Яза башладык.

 Кара  җиргә ак кар ява,

 Карт   туфракка  яшь  кар ява.
  -- Ачкычны  Ябалак апаебыз кемгә бирер икән? Ул безне күзәтеп йөри. Тырышыгыз! (Балалар тәмамлый.)

 -- Укучылар, “Сүзләр” авылының капкасына ачкычны ...... бирәбез.

    -- Әйдә, ......, рәхим итеп ач капканы!

   (тактаны ача, 2 өй күренә)

II. 3)   -- Укучылар, без бүген ике төркемдә эшләрбез. “Синонимнар һәм Антонимнар” төркемнәре.

        -- Кунак көткәндә татар халкы өен җыештыра, бизи.

         -- Әйдәгез, без дә өйләребезне бизәп куйыйк.

       -- Кагыйдәләрне искә төшерәбез, “Синонимнар” һәм “Ан-тонимнар” өйләре ясыйбыз.

  (Карточкаларны беркетеп куялар)

-- Һәр төркем үзенең кагыйдәсен әйтә.


4) – Матур  язу  күнегүендә    антоним һәм синонимны та-бып алыйк.

                            (төркемләп әйтәләр)

5) – Мин сезгә хәзер  карточкалар өләшәм.

--“Синонимнар” төркеме, сезгә антонимнар язарга, ә “Ан-тонимнар”га синонимнар язарга кирәк.

	Җылы –- ..., ... .

Бетте -- ..., ... .

Кечкенә -- ..., ... .

Зур -- ..., ... .
	Кыш -- ...         озын -- ...

Көн -- ...           менә -- ...

Җылы -- ...       бара -- ...


-- Эшне тәмамладык. Тикшереп алыйк. 1 нче төркем укый, 2 нче төркем тикшерә ( сигнал карточкасы). 2 нче тәркем укый, 1 нче төркем тикшерә.

6)        ФИЗКУЛЬТМИНУТ

    Яздым җөмлә, иҗек , сүз –            Тагын йомам һәм ачам,

            Бик арыды минем күз.                    Бер йомам да, бер ачам.

            Йомам күзем - ял итсен                  Күзләр хәрәкәте белән

            Ачам күзем – күп күрсен                Зур әйләнә сызам. 

7) – Ял итеп алдык. Инде хәзер  “ЛОТО” уены уйнап алыйк. Таблицага синонимнар һәм антонимнар куярга кирәк.

    -- Өстәлдә сүзләр капланган. 1әр кеше 1 сүз ача һәм тиешле урынга куя.

     -- Төркемнәрдә эшне башладык.

	
	
	

	
	
	

	
	
	

	
	
	

	
	
	

	
	
	

	
	
	

	
	
	


                                                     


 (Эш тәмамлана)

    -- Эшләребезне тикшереп алыйк.                                                  (“Синонимнар” һәм  “Антонимнар” бер-берсенең эшен тик-шерә, кычкырып укый.)

8) – Укучылар, әйдәгез әле, сәнгатьле  уку минуты үткәреп алыйк.

              (В.Маяковскийның “Нәрсә ул яхшы, нәрсә ул начар”      

                                    шигырен укыйлар)

   -- Ярар, инде бу шигырьнең мәгънәсен ачыклыйк.

   -- Бу шигырьдә нинди балалар турында сүз бара?

           (начар һәм яхшы, чиста һәм шапшак)

   -- Әйе, дөрес.

   -- Һәрвакыт яхшылык эшләргә кирәк, начарлыкка омтылма-гыз. Безнең 5 кагыйдәбез бар бит. Сез ул кагыйдәләрне һәрва-кыт үтәргә тиеш. Шул вакыт кына сез чын кеше булырсыз.

9) -- Ә хәзер “Парыңны тап”  уенын уйнап алыйк.

   -- Мин сезгә сүзләр өләшәм, сез һәрберегез үз парыгызны та-барга тиеш. (Алмаш-тилмәш эшләнә)

  -- Парсыз калган сүзләр килеп чыкты. Алар бер-берсенә капма-каршы әйтешәләр.

       (“Синонимнар” 5 сүз, “Антонимнар” 5 сүз әөтә)

  -- Уен бетте.

                        ФИЗКУЛЬТМИНУТ ( музыка астында хәрәкәт)

10) – “Мин башлыйм, син тәмамла!” уенын уйнап алыйк.

-- Мәкальләр, табышмаклар әйтешәбез. (Һәр төркемнән 3 әр укучы эшли).

-- Бу биремне дәфтәрләрдә эшләп алыйк. Төркемнәрдә бер-берегезгә ярдәм итешеп эшләгез.
III. Билгеләр кую. Өй эше бирү.

     -- Җәй һәм кышны, яз һәм көзне чагыштырып хикәя төзергә.

IV.   Йомгаклау.

     -- Кагыйдәләрне капма-каршысын әйтү. (хор белән әйтелә)

     -- Барыгыз да тырыштыгыз. Рәхмәт сезгә! Дәрес тәмам!

Синонимнар –   


        охшаш мәгънәле сүзләр





Антонимнар – капма-каршы  мәгънәле сүзләр








